
TAJLAND 
Bangkok -> Koh Phangan -> Phuket -> Phi Phi  

15 dana / 13 noćenja 

Termin i program putovanja: 27.11. – 10.12.2026. 
1. i 2.dan - SARAJEVO – ISTANBUL - BANGKOK 
Okupljanje i kraći sastanak na Međunarodnom aerodromu Sarajevo u 06:15h i prijava na let za Istanbul. Let iz Sarajeva za Istanbul je u 
08:15h. Planirano vrijeme slijetanja u Istanbul je u 12:15h. Slijedi presjedanje na let Istanbul – Bangkok u 15:25h. Dolazak u Bangkok 
planiran je u 04:15h u jutarnjim satima. Nakon slijetanja na aerodrom, slijedi preuzimanje prtljaga, a potom prijevoz do hotela i smještaj. 
(UTC/GMT+7), (npr. Sarajevo 13:00 / Bangkok 19:00). Slobodno vrijeme za odmor od leta i prilagodbu vremenskoj razlici.  
3. dan – BANGKOK  
Doručak. Nakon doručka, krećemo u obilazak starog dijela Bangkoka. Prva stanica je Velika kraljevska palata (Grand Palace) – impresivan 
kompleks nekadašnje kraljevske rezidencije, koji odiše raskošnom arhitekturom i bogatom historijom. Unutar kompleksa nalazi se i Hram 
smaragdnog Bude (Wat Phra Kaew) – najsvetiji budistički hram u zemlji. Zatim nastavljamo prema hramu Wat Arun, poznatom i kao 
Hram izlazećeg sunca, koji se uzdiže nad rijekom Čao Praja i pruža spektakularan pogled, posebno ako se popnete na jedan od njegovih 
nivoa. Sjledeća destinacija je Wat Pho, hram ležećeg Bude – dom jedne od najvećih statua Bude u Tajlandu i kolijevka tradicionalne 
tajlandske masaže. U večernjim satima slijedi slobodno vrijeme za istraživanje noćnog života. Za one koji žele da iskuse drugačiju stranu 
Bangkoka, predlažemo posetu čuvenim Red Light distriktima – Soi Cowboy i Patpong. Iako kontroverzni, ovi kvartovi su postali dio 
urbanog identiteta grada i nude zanimljiv uvid u njegovu noćnu dinamiku. Noćenje.  
4. dan -  BANGKOK  (Floating market i Train market)  
Doručak. Polazak na cjelodnevni fakultativni izlet ka dvije najneobičnije pijace Tajlanda. Prva stanica je čuvena plutajuća pijaca Damnoen 
Saduak – mreža kanala po kojoj lokalni prodavci u šarenim čamcima nude voće, suvenire, uličnu hranu i razne rukotvorine. Doživljaj je 
autentičan i šarenolik – sve se odvija na vodi, uz neprekidan žamor, mirise tajlandske kuhinje i osmijehe domaćina. Nakon toga, slijedi 
posjeta Train Market (Maeklong Railway Market) – pijaci smještenoj bukvalno na željezničkoj pruzi. U trenutku kada naiđe voz, prodavci 
u sekundi sklanjaju tende i proizvode, a čim prođe, sve se vraća na mjesto kao da se ništa nije desilo. Prizor koji se ne viđa često i koji 
ostavlja bez daha. U povratku u Bangkok – slobodno vrijeme za večeru ili odmor.Noćenje. 
5. dan – BANGKOK – KOH PHANGAN 
Doručak. U jutarnjim satima napuštamo Bangkok i upućujemo se na aerodrom, odakle slijedi let ka jugu Tajlanda – do Surat Thanija, 
lokalnom avio-kompanijom. Po slijetanju nas čeka organizovan transfer do Donsak luke, kroz tropski pejzaž i ruralne predjele južnog 
Tajlanda. Iz luke nastavljamo brodom ka ostrvu Koh Phangan, putovanjem koje pruža predivne poglede na Tajlandski zaliv i okolna ostrva. 
Po dolasku na Thong Sala Pier, slijedi kratak transfer do hotela i check-in. Popodnevni sati su rezervisani za prvo upoznavanje sa ostrvom 
– možete se prošetati po okolini, opustiti na plaži ili jednostavno uživati u zalasku sunca uz kokosov orah u ruci. Noćenje. 
6. – 10. dan – KOH PHANGAN  
Slijede dani odmora i avanture na jednom od najegzotičnijih i najupečatljivijih ostrva Tajlanda – Koh Phanganu, koje mnogi smatraju 
najljepšim tropskim ostrvom na svijetu. Daleko od luksuznog resorta, Koh Phangan zadržava svoj autentičan šarm: vijugavi putevi u sijenci 
palmi, kokosove palme i banane koje rastu uz samu obalu, i topla lica lokalaca koji će vas pozdravljati sklopljenih dlanova i rečima: 
„Sawasdee kap“. Svaki dan započinjemo opuštenim doručkom – uz more i šum talasa, uživamo u tropskom voću, svježe pripremljenim 
smutijima, lokalnim omletima ili jednostavno kokosovoj vodi direktno iz ploda. Ostrvo je idealna kombinacija meditativnog mira i 
razuzdanog noćnog života. Dani su rezervisani za istraživanje prirode, opuštanje na skrivenim plažama, izležavanje u visećim ležaljkama i 
kupanje u tirkiznoj vodi. Za one željne akcije, moguće je iznajmiti motore ili džipove i samostalno istraživati ostrvo – od tropskih šuma do 
zabačenih uvala. Ljubitelji ronjenja mogu učestvovati u fakultativnim ronilačkim turama, dok će hedonisti uživati u masažama na plaži i 
zdravim lokalnim obrocima. Koh Phangan je čuven i po nezaboravnim žurkama pod otvorenim nebom – od Full Moon Party-ja na plaži 
Haad Rin, do alternativnih događaja kao što su Half Moon, Shiva Moon i Waterfall party. Ako se odlučite za noćni provod – uživaćete do 
jutra, ali ako poželite mir, ostrvo nudi i zabačene plaže bez traga civilizacije. Takođe, tokom boravka postoji mogućnost fakultativnog 
izleta do morskog nacionalnog parka Mu Ko Ang Thong – čudesnog arhipelaga od 42 ostrva sa liticama, pećinama, džunglama i 
smaragdnim lagunama. Savršen bijeg u prirodu i idealan dan za kajaking, pješačenje i nezaboravne poglede sa vidikovaca. 
Na površini od oko 167 km², Koh Phangan je peto po veličini ostrvo Tajlanda, a ime mu potiče od reči „ngan“, što na lokalnom dijalektu 
znači pješčani sprud – upravo ono što ga čini jedinstvenim. Uživamo u svakom trenutku – u balansu između prirodnog mira i tropske 
energije uz pet noćenja.  
11. dan – KOH PHANGAN – PHUKET 
Dan započinjemo laganim doručkom u hotelu, uz šum mora i posljednje poglede na predivne plaže Koh Phangana. Nakon doručka, ujutru 
napuštamo ostrvo i ukrcavamo se na brod koji nas vozi do luke Donsak. Tokom plovidbe uživamo u pogledu na tirkizne vode Tajlandskog 
zaliva i okolna ostrva, oproštaj od čarobnog istočnog dijela Tajlanda. Po dolasku u luku, slijedi organizovan transfer do ostrva Phuket – 
jednog od najpoznatijih turističkih dragulja jugozapadnog Tajlanda. Ovdje nas čekaju prelijepe plaže, bogat noćni život i mnoštvo prilika 
za odmor i uživanje. Popodne je rezervisano za relaksaciju – šetnju obalom, kupanje u toplom moru i uživanje u zalasku sunca. Noćenje. 

12. dan – PHUKET –  PHI PHI 
Doručak. Mogućnost odlaska na fakultativni izlet gliserom do Phi Phi arhipelaga i Khai ostrva. Obići ćemo Phi Phi Don, najveće naseljeno 
ostrvo arhipelaga, uživati u snorkelingu u kristalnoj vodi Loh Samah Bay, istražiti Viking Cave i posjetiti Monkey Beach, poznatu po 
stotinama živahnih majmuna. U povratku, zaustavljamo se na idiličnom Khai ostrvu, gde imamo dovoljno vremena za kupanje i opuštanje 
na bijelim pješčanim plažama okruženim tirkiznim morem. Veče je za odmor i opuštanje na plaži ili u lokalnim restoranima. Noćenje. 
13. dan – PHUKET – PLAŽE I NOĆNI ŽIVOT 
Doručak. Slobodno vrijeme za uživanje na Patong Beach – najpoznatijoj i najživljoj plaži Phuketa, sa brojnim sadržajima, šopingom i 
opcijama za vodene sportove. Popodne možete istražiti okolinu, odmoriti se uz masažu ili pripremiti za večernju zabavu. Noć je 
rezervisana za vrhunsku zabavu: odlazimo na Simon Cabaret Ladyboy Show, spektakularan kabare sa energičnim nastupima, a zatim vas 
očekuju žurke na plažama sa svetski poznatim DJ-evima i bogatim izborom barova i klubova. Noćenje. 
14. dan  – PHUKET – BANGKOK   
Doručak. Slobodno vrijeme koristimo za šetnju plažom, kupovinu suvenira ili kratku masažu prije polaska. 
U dogovoreno vrijeme, napuštamo hotel i krećemo na aerodrom. Slijedi let lokalnom avio-kompanijom za Bangkok. 
Po dolasku u prijestonicu, organizovan transfer vodi nas do hotela gdje ćemo odmoriti i pripremiti se za nastavak putovanja i povratak 
kući. Noćenje u Bangkoku..  
15. dan - BANGKOK – ISTANBUL – SARAJEVO 
Odjava iz hotela. Transfer na aerodrom u ranim jutarnjim satima. Čekiranje karata na let Bangkok – Istanbul, slijedi let za Istanbul u 05:50 
sati. Slijetanje u Istanbul planirano je u 12:35h. Po slijetanju u Istanbul slijedi presjedanje na let za Sarajevu u 14:50 po lokalnom turskom 
vremenu (UTC/GMT+2). Dolazak u Sarajevo planiran je u 14:40. Kraj programa. 
 

CIJENA PROGRAMA FIRST MINUTE 3800,00 KM 
rađeno na bazi 25 osoba/uplata 

U cijenu programa je uključeno:  
• Avio prijevoz Sarajevo - Bangkok – Sarajevo 
• Avio prijevoz Phuket – Bangkok  
• Avio prijevoz Bangkok – Surat Thani 
• Trajekt na relaciji Donsak Pier – Thong Sala Pier (Koh Phangan) – Donsak Pier  

• Aerodromske takse 
• Transfer aerodrom - hotel - aerodrom 
• Smještaj u hotelu sa 3* na bazi 4 noćenja sa doručkom u Bangkoku u 1/2 i 1/3 sobama; 
• Smještaj u hotelu sa 3* na bazi 6 noćenja sa doručkom na Koh Phanganu u 1/2 i 1/3 sobama; 
• Smještaj u hotelu sa 3* na bazi 3 noćenja sa doručkom na Phuketu; 
• 1 x prijavljeni prtljag do 30 kg; 1 x Ručni prtljag do 8 kg 
• Organizacija putovanja i vodičko osoblje 

U cijenu programa nije uključeno:  
• Individualni troškovi; 
• Fakultativni izleti; KOH PHANGAN – obilazak najljepših plaža – 50€; PHI PHI i KHAI OSTRVA – 70€; ANG THONG MARINE NACIONALNI 

PARK – 90€; FLOATING i TRAIN MARKET – 70€; BANGKOK LOKO TOUR – 30€. 
• Doplata za ulaznice u hramove i svetišta; 
• Putničko-zdravstveno osiguranje za sve dane 30,00 KM; 
• Turistička-boravišna taksa za sve dane – 140,00 KM; 
• Doplata za jednokrevetnu sobu za sve noći – na upit: 

• Vize za BiH državljane po cijeni od 200,00 KM sa ishođenjem; 
• Mogućnost za kartično plaćanje na rate – 8% provizije;  

